
Мақсад: Covid-19 инфекцияси билан зарарланган беморларда сийдик 

айириш системасида кузатиладиган клиник ва лаборатор-инструментал 

ўзгаришларни  ва асоратларни ўрганиш. 

Материаллар ва услублар: Хоразм вилояти Урганч шахрида жойлашган  

“Урганч олимпия захиралари спорт коллежи қошидаги CОVID-19 касаллигини 

саралаш ва тақсимлаш маркази”да коронавирус инфексияси билан даволанаётган 

беморларда “буйраклар зарарланиши” билан боғлиқ вазиятларни  ўрганиш асос 

қилиб олинди. Марказда ПЗР (полимер занжир реакция) усулида   SARS-CoV-2 

инфекцияси тасдиқланган беморларда текширув ишлари олиб борилди. “U-07.2 

Сovid-19. Ўрта ўғир кечиши” билан касалланган 68та беморлар танлаб олинди ва 

махсус сўровнома ўтқазилди. Сўровномага асосан 44та беморда охирги 6 ой 

ичида буйрак касаллиги клиник белгилари кузатилмаганлиги, 19та беморда эса 

кузатилганлиги ва 5та беморда айни кунларда кузатилаётганлиги аниқланди.  

Илмий текширувимизга беморнинг шифохонага келган кунидаги ва касалликнинг 

10-кунидаги субъектив ва объектив белгилари, динамикадаги лаборатор 

текширувлари (Умумий қон тахлили, Умумий сийдик тахлили, Нечипоренко 

буйича сийдик тахлили, Сийдик бактериологик экмаси, Қон биокимёвий 

текшируви аниқлаш) асос қилиб олинди. 

Натижалар: Касалликнинг бошланғич кунларида кўрсаткичлари қуйидагича 

эди: 

УҚТ:лей 5,7±0,3*109 та/мл, ЭЧТ 12,2±1,1мм/соат, УСТ:лей 3,8±0,4 та/1, оқсил 

0,4±0,1 г/л 

Нечипоренко:лей 3530±214 та/мл, эрит 915±83 та/мл, цил 13,4±1,2та/мл. Қон 

биокимёси: умумий оқсил 64,9±2,8г/л, мочевина 8,8±0,9ммоль/л, креатинин 

91,4±12,1мкмоль/л. Сийдик бактериологик экмасида патологик микроорганизмлар 

аниқланмади.  

Касалликнинг  10-кунига келиб кўрсаткичлари қуйидагича бўлди: 

Беморларнинг 51тасида буйрак зарарланиши билан боғлиқ ўзгаришлар кузатилди. 

УҚТ:лей 12,8±1,7*109та/мл, ЭЧТ 25,6±2,3мм/соат, УСТ:лей 17,9±0,9та/1, оқсил 

1,7±0,3г/л. Нечипоренко:лей 13510±623та/мл, эрит 3510±243та/мл, цил 

31,4±1,2та/мл. Қон биокимёси: умумий оқсил 59,5±1,6г/л, мочевина 

14,7±1,4ммоль/л, креатинин 278,3±25,9мкмоль/л. Сийдик бактериологик экмасида 

38та беморда патологик микроорганизмлар аниқланди: Escherichia coli-36,8%, 

Enterobacter spp-28,9%, Proteus vulgaris-13,1%, Staphylococcus hemaliticus-10,5%, 

Staphylococcus epidermidis-7,9%, Staphylococcus fecalis-2,6%, Pseudomonas 

aeroginosa-2,6%. 

Covid-19 касаллигига қарши ўтқазилган стандарт терапевтик муолажаларга 

қарамасдан, касалликнинг 3-кунига келиб беморларда белда оғрик, дизурик, 

яллиғланиш белгилари кузатила бошланди. 

Хулоса: Covid-19 касаллиги билан оғриган беморларнинг 75%да буйрак 

зараланиши кузатилди. Беморларнинг 55,8% да сурункали пиелонефрит 

касаллиги, 19,1% да буйрак етишмовчилик асорати кузатилди. Касалликнинг 7-9 

кунларида субъектив ва объектив белгилари пайдо бўлди. Лейкоцитурия, 

бактериурия ишончли ошганлиги ва транзитор буйрак етишмовчилиги пайдо 

бўлганлиги кузатилди. Шуни инобатга олиб беморларга уросептиклар ва 

буйракда қон айланишини яхшиловчи дори воситарни бериш хам тавсия 

қилинади. 

